
Na   osnovu   člana 137.  Statuta Visoke škole  za turizam i menadžment Konjic Senat Visoke škole na 

svojoj   sjednici održanoj dana 10.05.2013. donosi; 
 
 
 

PRAVILNIK 

O DODJELJIVANJU AKADEMSKIH TITULA I DIPLOMA 
 
 

 

I  OPŠTE  ODREDBE 

 

Član 1. 

 
Ovim Pravilnikom, a u skladu sa Zakonom o visokom obrazovanju HNK/Ž i Statutom Visoke škole za 

turizam i menadžment Konjic (u daljem tekstu Visoke škole) bliže  se  određuje pravo  na  određenu 

akademsku  titulu  završavanja  prvog ciklusa akademskog studija. 

 

 

II  AKADEMSKI  STEPENI I DIPLOME 
 

 

1.  Akademski ciklusi na Visokoj školi 

 

Član 2. 

Visoko obrazovanje na Visokoj školi organizuje se u jednom ciklusu: 

 
- Prvi ciklus vodi do akademskog zvanja završenog dodiplomskog studija /the degree of 

Bachelor stečenog nakon tri/četiri godine redovnog studija, nakon sticanja svjedočanstva o 

završenoj srednjoj školi, a vrednuje se sa 180/240 ECTS studijskih bodova odgovaraju kriterijima 

Europskog sistema prenosa kredita – European Credit Transfer System – ECTS;  

- Jedan semestar studija nosi 30 ECTS studijskih bodova. 

 

Član 3. 

 

Visoka škola realizuje dodiplomske studije (I ciklus) u trajanju od tri ili četiri godine (180/240 ECTS). 

 

 

2. Dodjela akademskih stepena i diploma 

 
Član 4. 

 

 

Visoka škola ovlaštena je da dodjeljuje akademske stepene i diplome navedene u Uvjerenju o licenciranju. 

Statut Visoke škole navodi akademske stepene i diplome koje dodjeljuju te uključuje i ovlaštenje da 

donosi univerzitetsko - akademska i druga pravila za dodjelu takvih stepena i diploma. 

 

Stepen prvog ciklusa koji vodi do diplome koju nudi Visoka škola usvojeni  su  fleksibilno,  tako  da  

omoguće  ulazak  i  izlazak  u  odgovarajućim  fazama,  s dodjelom kreditnih bodova i/ili kvalifikacija, 

zavisno od napretka koji je student ostvario. 

 

 

 

 

 

 



 

 

 

 

U  formulisanju  pravila,  Visoka škola  osigurava  poštivanje važećeg  evropskog sistema prijenosa 

kreditnih bodova – ECTS. 

 

Visoka škola uživa  slobodu organizacije svojih planova i programa, schema provjere znanja i 

ocjenjivanje, kroz pravila koja su transparentna, pravična i lako dostupna studentima. 

 

 

III  DIPLOME PRVOG CIKLUSA 

 

Član 5. 

 
Dodiplomski studij prvog ciklusa osposobljava studente za rad na stručnim poslovima, odnosno za tržište 

radne snage, te za nastavak studija u drugom ciklusu, ukoliko se zadovolje i posebni uslovi predviđeni 

za taj studij. Studij I ciklusa završava se polaganjem svih ispita, te izradom završnog  rada iz oblasti 

studijskog programa; 

 

Završetkom ovog ciklusa studija stiče se diploma I ciklusa obrazovanja, uz oznaku struke ili druge 

profesionalne orijentacije, a koje odgovara nastavnim planovima i programima, s jedne strane, i 

akademskim potrebama i potrebama tržišta radne snage, s druge strane. 

 

Član 6. 

 

Diploma sa zvanjem “ Bachelor” služi kao dokaz o završenom I ciklusu kako slijedi: 

 
1.  Bachelor - Menadžment  u turizmu (6 semestara – 180 ECT /drugi smjer 8 semestara – 240 ECTS) 

        

        2.  Bachelor- Menadžmenta informacionih tehnologija (6 semestara–180 ECTS 8 semestara 240 ECTS) 
 

         3.  Bachelor – Geoturizma  (8 semestara – 240 ECTS) 
 

 

         4.  Bachelor- Komunikologije za turizam (8 semestara – 240 ECTS) 

 
       5.  Bachelor – Menadžmenta (6 semestara – 180 ECTS) 

 

 

V  IZDAVANJE  DIPLOMA  I  PONIŠTENJE  DIPLOME 

 

 

Član 7. 

 

Po završetku akademskog studija studentu se izdaje diploma prvog ciklusa. Uz diplomu studentu se izdaje 

i dodatak diplomi (diploma supplement). Diploma koju izdaje Visoka škola  je javna isprava. 

 

 

 

Član 8. 

 
Diplomu potpisuje dekan. 
Sadržaj i izgled  diplome propisuje  Visoka škola,  na osnovu  uputstva o  formi  i sadržaju diplome i 

dodatka diplome koje donosi Agencija za razvoj visokog obrazovanja i osiguranja kvaliteta. 

 

 

 



 

 

Diploma se štampa jednom od jezika koji su zvanični u Bosni i Hercegovini i engleskom 

jeziku. 
Student ima pravo da se izjasni na kojem od zvaničnih jezika u Bosni i Hercegovini želi da mu se 

štampa diploma. 

 

 

Član 9. 

 
 Diploma i dodatak diplomi mora da sadrži osnovne informacije o završenom studiju i uspjehu  studenta. 

 

 

Član 10. 

 

 Visoka škola je ovlaštena izdavati certifikate po završetku nestepenovanih vidova obrazovanjau skladu sa     

 programom obrazovanja i odlukom Senata Visoke škole. Ovakvi certifikati sadrže dobijene ECTS 

kredite/bodove. 

 
Član 11. 

 
Na osnovu podataka iz    evidencije,  Visoka škola ovlaštena je u skladu sa Zakonom da izdaje  

javne isprave. 

 
Član 12 

 
Javne  isprave  na  Visokoj školi  su:  studentska  knjižica  (indeks),  diploma  o stečenom  visokoškolskom 
obrazovanju,   dodatak  diploma (DS–Diploma Supplement), certifikat/svjedočanstvo o savladanom 
programu stručnog obrazovanja i usavršavanja izvedenom na Visokoj školi, uvjerenje o položenim 
ispitima i uvjerenje o stečenoj akademskoj tituli, odnosno zvanju. 
 
Visoka škola  javne  isprave  izdaje  na  maternjem  jeziku,  latiničnim  ili ćiriličnim pismom, zavisno od 
zahtjeva stranke. 
 
Kada se nastava ostvaruje na jeziku nacionalne manjine, odnosno na nekom od svjetskih jezika, javne 
isprave se izdaju na obrascu koji je štampan dvojezično na jednom od jezika konstitutivnih naroda BiH 
latiničnim pismom, kao i na jeziku na kojem se izvodi nastava. 
 
Na zahtjev studenta Visoka škola  izdaje javnu ispravu o savladanom dijelu studijskog programa koja 
sadrži podatke o nivou, prirodi i sadržaju studija, kao i postignute rezultate. 
 
Dodatak diplomi (DS – Diploma Supplement) se izdaje uz diplomu i sadrži vještine, kompetencije, imena 
predavača i zvanja nosioca diplome, a izdaje se na zahtjev nosioca diplome i na engleskom jeziku. 
 
 

Član 13. 
 
Diplome (svjedočanstva) i dodatak diplomi potpisuje Dekan Visoke škole iovjerava se suhim žigom.  
 
Zajedničku diplomu i dodatak diplomi potpisuje Dekan i ovlaštena lica ostalih  visokoškolskih ustanova 
koje izvode studijski program za sticanje zajedničke diplome ovjeravaju suhim žigom. 
 
 

Član 14. 
 
Visoka škola izdaje novu javnu ispravu, nakon proglašenja originalne javne isprave nevažećom u  
„Službenim novinama HNK“,  na  propisanom obrascu,  na osnovu  postojeće evidencije i u skladu sa 
Zakonom. 
 
 



 

 

 
 
 
Javna isprava iz stava 1. ovog člana ima značaj originalne javne isprave. Na ovu  javnu ispravu 
stavlja se naznaka da se radi o novoj javnoj ispravi koja je izdata poslije proglašenja originala javne isprave 
nevažećim. 
 
 
VII  ZAVRŠNE ODREDBE  
 

Član 15. 

 

Ovaj Pravilnik stupa na snagu usvajanjem na SenatuVisoke škole.  

 

 

 
  Broj:S-16/13 

Datum: 19.04.2013. 

 

 

 Dekan 

 

                                                                                                              Doc.dr Marijana Šećibović 

 

                                                                                                                  __________________ 


